
Valse Corrido de Agranzón 
(Muxía). Eva Castiñeira

O anillo que me deches
perdino na carretera:
non me pesa do anillo,
pésame de quen o leva.

Déstesme unha pera podre
toda rillada dos ratos:
a quen lle deches os bicos
vaille levar os abrazos.

Hei de cantar, hei de rir,
hei de ser muller alegre,
hei de mandar a tristeza
para o demo que a leve.

Aí vos vai a despedida,
aí vos vai a derradeira,
acabouse o chiculate,
rompeu a chiculateira.

